
KAMTARINLIK ILA KAMOLGA YETGAN VALIY 

 

Annotatsiya. Ushbu maqolada Bahouddin Naqshbandda kamtarinlik fazilatlarining shakllanishida 

ustozi Amir Kulol o‘gitlarini o‘rni katta bo‘lganligi hamda kamtarinlik fazilati kamolot siri shundaki, 

bunday fazilatli inson butun borliq va insoniyatga hurmat-u izzat va ibrat nazari bilan qarashi haqida 

fikrlar keltirilgan.  

Аннотация. В данной статье представлены мысли Бахауддина Накшбанда о важности 
учения его учителя Амира Кулола в формировании добродетели смирения, а секрет совершенства 
добродетели смирения заключается в том, что такой добродетельный человек смотрит на все 
существование и человечество с уважением, честью и примером. 

Annotation. In this article, Bahauddin Naqshband’s thoughts are presented that the teachings of 

his teacher Amir Kulol had a great role in the formation of the virtue of humility, and the secret of the 

perfection of the virtue of humility is that such a virtuous person looks at the whole existence and huma-

nity with respect, honor and example. 

Ключевые слова: cмирение, благодарность, пример, честь, высокомерие, честность. 

“Kamtarga kamol, manmanga zavol” degan xalqimizning juda ibratli maqoli bor. Kamtarning ka-
moliga qanday sir yashiringan? Nega manman zavol topadi? Kamtarin inson butun moddiy va ma’naviy 
quvvatlarini olamdagi ilohiy quvvatlar bilan bog‘laydi va ulardan kuch olib kamol topadi. Manman, kibru 
havoga berilgan kishi esa o‘zini hammadan yuksaklikka qo‘yib, kamolotga yetgan deb hisoblab, butun 
vujud va ruhini zanjirband qilgandek, bog‘laydi va buning natijasida ilohiy quvvatlardan uzilib, ildizidan 
ajralgan o‘simlik kabi sarg‘ayib so‘lib qoladi.  

Jahonshumul Naqshbandiya ta’limotini asoslagan Bahouddin Naqshband hayot yo‘llariga oid tad-
qiqotlarimizda qutb darajasiga yuksalgan valiy zotni kamolotiga asosiy sabablarini o‘rganganmiz [1]. Bu 
ulug‘ zotning kamolotiga halollik, poklik, shukronalik, mehnatsevarlik, insonparvarlik bilan birga, kamta-
rinlik fazilati ham asosiy sabab ekanligiga ishonch hosil qildik. Bu ulug‘ zot hayotiga oid “Maqomot”da 
fikrimizni isbotlovchi ko‘pgina dalillar topdik.  

Bahouddin Naqshbandda kamtarinlik fazilatlarining shakllanishida ustozi Amir Kulol o‘gitlarini 
o‘rni borligini quyidagi voqea ko‘rsatadi. Kunlarning birida Bahouddin Xoja Muborak qishlog‘ida Sayyid 
Amir Kulol xizmatlarida bo‘lganlarida ko‘ngillaridan “Hazrati Amirning nazarida mendan ulug‘roq kishi 
bormi?”degan fikr o‘tdi. Shu vaqt bir kishi qo‘y olib keldi. Bahouddin ko‘nglidan: “Qani, bu qo‘yni pi-
shirganlarida Mavlono Orif Deggaroniy bo‘lardilar”, degan fikr o‘tdi. Amir Kulol farosat ilmi bilan Baho-
uddin ko‘nglidan o‘tgan fikrni angladi: “Ey Bahouddin, tur, Mavlono Orifni chaqir, kelsin!” dedi. Baho-
uddin tashqariga chiqib, uyning burchagiga o‘tib, uch marta ohista chaqiradilar, qaytib kirib, hali o‘tirma-
gan edilarki, Mavlono Orif keladilar. Orif Deggaroniy hozirgi Navoiy viloyatining Deggaron mavzeyidan 
Nasafda joylashgan Xoja Muborak qishlog‘iga bir nafasga yetib keladilar. Shunda Hazrat Amir Kulol Ba-
houddinga qarab, shunday dedilar: “Ey Bahouddin, ko‘rdingmi, bizga sizdan ham yaqinroq kishilar bor. 
Zinhor-bazinhor xudbinlik qilmangki, odam uchun xudbinlikdan yomonroq narsa yo‘q”. 

Bardor zi pesh pardayi xudbini,  

Boshad ki bad inson, ki tui xudbini. 

Iblis sazoyi xud zi xudbini did, 

Tu niz makun digar kuni xudbini. [2] 
Mazmuni:  

mailto:premium.progress@mail.ru

Xudbinlik pardasini oldingdan ko‘targin, 
Xudbin inson, yomon insondir. 
Iblis xudbinlik qilgani uchun o‘z sazoyini topdi (ya’ni, shaytoni rojiym-quvilgan la’natlangan 

shaytonga aylandi). 
Sen hech qachon boshqa xudbinlik qilmagin. 

Ustozlarini bu o‘gitiga amal qilgan Bahouddin Naqshband kibr, manmanlik, xudbinlik kabi shay-
toniy illatlarga qarshi kurashib, nafslarini tarbiyalab, kamtarin ulug‘ inson bo‘lib, kamol topdilar.  

Bahouddin Naqshbandning kamtarin inson ekanligiga quyidagilar dalildir. “Maqomot”da yozilishi-
cha Bahouddindan bir kishi so‘raydi: “Nega xizmatkor yollamaysiz?” Bahouddin javob beradilar: “Qullik 
xojalik bilan mos kelmaydi” va quyidagi ikki baytni aytganlar: 

Na maro mafrashu na mafrashkash, 

Na g‘ulomoni turki tirkashkash. 

Hama shab chun sagoni kahdoni, 

Sar ba dum ovaram bixusbam xush.[3] 
Mazmuni: 
Menda na gilam bor, na gilam tozalovchi, 
Na turk g‘ulomi-yu, na suyanadigan kishi. 
Tunda men yoturman it kabi miskin, 
Boshimni dumimla o‘ragancha shod.  
Bahouddin Naqshbandning aytgan so‘zlaridan ma’lum bo‘ladiki, u kishi butun insoniyatni Alloh-

ning bandasi hisoblaydilar. Banda Allohning qulidir. Qul qanday qilib, boshqalarga xo‘jayin bo‘la oladi?! 
Shuning uchun Bahouddin birovni qul qilish, ustidan hukmronlik qilish, ozor berishga mutlaqo qarshi 
bo‘lganlar.  

Bahouddin Naqshband aytar edilar: “Agar vujud bundan ham xarobroq bo‘lganda faqr ganjini u 
yerda joylagan bo‘lardi”. Muhammad s.a.v. “Faqirlik‒faxrim” deb aytganlar. Faqirlik Allohning qudratini 
tan olib, doimo uning oldida ojizligini his etib turishdir. Shuning uchun Hazrati Bahouddin quyidagi ikki 
baytni aytganlar: 

Hech mo ne va hech mo kam ne, 

Az pai hech hech mo g‘am ne. 

Janda dar pusht, pusht go‘riston, 

Gar bimurem hech motam nest. [4] 
Mazmuni: 
Biz hech kim emasmiz va hech kimdan kam emasmiz, 
Hech, ya’ni foniy narsalar uchun hech g‘am yemasmiz. 
Janda, ya’ni bor narsalar orqamizda, ko‘nglimiz unga bog‘langan emas, orqamiz qabristondir, 
O‘lsak ham, hech motam emas. 

Bahouddin Naqshband aytar edilar: “Orifning ma’rifati, to u o‘zini Allohga topshirmaguncha to‘g‘-
ri bo‘lmaydi” so‘zi bandaning borlig‘i va sifatini boqiyligiga ishoradir”. 

To tu zi hastii xud zer-u zabar nagardi, 

Dar nestii mutlaq murg‘i dupar nagardi. 

In pardai nihodot darham shikan, ki hargiz, 

Dar parda rah nayobi to pardadar nagardi. [5] 
Mazmuni: 
Toki sen o‘z borlig‘ingni to‘la o‘rgana olmasang, 
Mutlaq yo‘qlik sari ikki qanotlik qush bo‘lib ucha olmaysan. 
Vujudingdagi bir-biri bilan bog‘langan tabiiy tuzilish sirlarini o‘rganmaguncha, 
Senga to‘siq bo‘layotgan pardalarni yo‘qotib yo‘l topa olmaysan. 
Hazrat Bahouddin aytar edilarki, “Ibodatda vujudni qidirish bor, ubudiyat, ya’ni bandalik, qullikda 

vujudni vayron qilish bor. To vujud voqe’ ekan, hech qanday natija amal bermaydi”. 
Alisher Navoiy “Lisn ut-tayr” dostonining faqru fano vodiysini tavsiflashda Bahouddin Naqsh-

bandni misol qilib keltiradi. U o‘zini it va itning izidan ham past deb aytadi. Bahoudinning manbada qu-
yidagi so‘zlari keltirilgan: “Bu yo‘lda vujudni inkor qilish, borni nisor etish, kam ko‘rish va yo‘qlik ulug‘ 
ishlardan bo‘lib, bular davlatga yetish va qabul vositasidir. Men bu yo‘lda mavjudot tabaqlaridan bo‘l-
mish har tabaqaga nisbatan sulukda sayr qildim va o‘zimni zarralardan bo‘lgan har bir zarraga qiyosla-
dim, haqiqatda ularni o‘zimdan yahshiroq ekanini ko‘rdim, shunday qildimki, hatto chiqindilar tabaqasida 

ham sayr etdim ulardan har bir manfaat topdimki, bu manfaat menda yo‘q edi. Qanchalar fikrlamay, naf-
simda biror foyda borligini ko‘rmadim”. 

Az hech kasii xeshtan boxabaram, 

V-az hech kas beh nayam, illo bataram. 

Har chand ba holi xeshtan menigaram,  

Yak habba naarzad zi qadam to basaram.[6] 
Mazmuni: 
O‘zimni hech kim ekanligimdan xabarim bor, 
Hech kimdan yaxshi emasman, aksincha, battarman. 
O‘zimning holimga qancha qaramayin, 
Boshdan to oyog‘imgacha bitta donga arzimaydi. 
Kamtarinlik fazilatini kamolot siri shundaki, bunday fazilatli inson butun borliq va insoniyatga hur-

mat-u izzat va ibrat nazari bilan qaraydi. O‘z ustida mudom ishlaydi, yangi va yaxshi narsalarni o‘rgana-
di. Bunday inson ko‘pni hurmat qilgani uchun duo oladi va ijobiy quvvatlar makoniga aylanib, o‘zidan 
nur-u ziyo taratadi. Kamtarin inson do‘stlik, ahillik, ilm-u ma’rifat timsolidir. Aksincha, kibrli odam suvi-
ga yangi toza suv kirmagan botqoq kabi, toza havo kirmagan, dimiqib qolgan manzil kabi o‘sib rivojla-
nishdan qoladi. Kibr-u havo va manmanlik bilan butun borliq va insoniyatga munosabat qilgani uchun 
yomon quvvatlar, duoibadlar makoniga aylanadi. Bunday insonni hamma yomon ko‘radi yoki zaruratdan 
soxta munosabatda bo‘ladi. 

Xulosa: 
1. Kamtarinlik insonni ochiq tizimdagi holatda bo‘lishiga imkon beradi va uni ijobiy quvvatlarini 

qabul qilishga qodir qiladi.  
2. Kibr insonni yopiq tizim holatiga tushirib, uni ijobiy quvvatlardan to‘sadigan parda va hijob bo‘-

ladi. 
3. Kibr-u havo hijobidan qutulish uchun komil-u mukammal ustoz kerak. 
Umumiy xulosa qilib shuni ta’kidlash lozimki, Bahouddin Naqshband kabi valiysifat avlodni tarbi-

yalash uchun kamtarinlik fazilatining mazmun-mohiyati va kibr-u havo illatining zararli tomonini ta’lim- 
tarbiya berishga maxsus e’tibor berish lozim. 

IBN SINO IJODIDA MA’RIFAT VA JAHOLAT KURASHI 
 
Annotatsiya. Ushbu maqolada Abu Ali ibn Sinoning ilm-fan va madaniyat rivojiga qo‘shgan boy 

ilmiy merosi tahlil va bayoni keltirilgan. Ibn Sino yirik mutafakkir bo‘lgani uchun uning dunyoqarashi va 

ilg‘or ideallari faqat uning tibbiy fanlarga oid asarlaridangina ifodalanmay, adabiy asarlarda ham o‘z 

aksini topgan. 

Аннотация. В данной статье представлен анализ и описание богатого научного наследия 
Абу Али ибн Сины, внесшего вклад в развитие науки и культуры. Поскольку Ибн Сина был великим 
мыслителем, его мировоззрение и передовые идеалы нашли выражение не только в его медицинс-

ких трудах, но и в его литературных произведениях. 

